
谓穰侯
胃（谓）穰侯：“秦封君以陶，假君天下数〈（二〇一）〉年矣。攻齐之事成，陶为万乘长，小国��（率）以朝，天下必听，五伯之事也。攻齐不成，陶为廉监而莫〔之〕〈（二〇二）〉据。故攻齐之于陶也，存亡之几也。君欲成之，侯不使人胃（谓）燕相国曰：‘圣人不能为时，时至亦弗失也。舜〈（二〇三）〉虽贤，非适禺（遇）尧，不王也。汤武虽贤，不当桀纣，不王天下。三王者皆贤矣，不曹（遭）时不王。今天下攻齐，〈（二〇四）〉此君之大时也。因天下之力，伐仇国之齐，报惠王之聭（耻），成昭襄王之功，除万世之害，此燕之利也，而〈（二〇五）〉君之大名也。诗曰：树德者莫如兹（滋），除怨者莫如尽。吴不亡越，越故亡吴。齐不亡燕，燕故亡齐。吴亡于越，齐亡〈（二〇六）〉于燕，馀（除）疾不尽也。非以此时也成君之功，除万世之害，秦有它（他）事而从齐，齐赵亲，其仇君必深矣。挟〈（二〇七）〉君之仇，以于燕，后虽悔之，不可得矣。君悉燕兵而疾赞之，天下之从于君也，如报父子之仇。诚为粼（邻），世世〈（二〇八）〉无患。愿君之专志于攻齐而无有它（他）虑也。’”‧三百

